BARAZA LA WAWAKILISHI —= ZANZIBAR

ORODHA YA SHUGHULI ZA LEO

BARAZA LA TISA LA WAWAKILISHI

MKUTANO WA PILI

Kikao cha Tano — Tarehe 26 Mei, 2016.
Kikao Kitaanza Saa 3.00 (Tatu) Asubuhi
na Dua zitasomwa.

HATI ZA KUWASILISHA MEZANI:

Waziri wa Fedha na Mipango:

Hotuba ya kuwasilisha Mswada wa Sheria ya Kutoza Kodi na
Kubadilisha Baadhi ya Sheria za Fedha na Kodi Kuhusiana na
Ukusanyaji na Udhibiti wa Mapato ya Serikali na Mambo Mengine
Yanayohusiana na Hayo.

Mwenyekiti Kamati ya Wenyeviti:

Hotuba ya maoni ya Kamati ya Wenyeviti kuhusu Mswada wa Sheria
ya Kutoza Kodi na Kubadilisha Baadhi ya Sheria za Fedha na Kodi
Kuhusiana na Ukusanyaji na Udhibiti wa Mapato ya Serikali na Mambo
Mengine Yanayohusiana na Hayo.



Il. MASWALI:

WAZIRI WA NCHI, OFISI YA RAIS, KATIBA, SHERIA, UTUMISHI

WA UMMA NA UTAWALA BORA:

36.

MHESHIMIWA JAKU HASHIM AYOUB (Jimbo la Paje) -
Atamuuliza Mheshimiwa Waziri wa Nchi, Ofisi ya Rais,
Katiba, Sheria, Utumishi wa Umma na Utawala Bora:

Kisiwa cha Pemba hakina Jaji Mkaazi na kusababisha kesi
nyingi kuchelewa kutolewa hukumu wakati muafaka
kutokana na baadhi ya Majaji wanaopangiwa kulazimika
kusikiliza na kurudi Unguja na wengine kutokuenda kwa
muda mrefu na kuchelewesha Haki ya Kisheria.

a) Kwanini Serikali haipeleki Jaji Kisiwani Pemba ili
wananchi wapate haki yao kisheria kwa wakati badala
ya Majaji kwenda kwa msimu.

b) Kwa kuwa jambo hili limekuwa la muda mrefu na
Serikali inatoa ahadi bila ya kutekeleza je haioni
kitendo hicho ni kuwadanganya wananchi.

C) Kama Serikali haina nyumba imeweza vipi kuwakodia
baadhi ya Majaji nyumba ishindwe kwa Jaji mmoja.

WAZIRI WA KILIMO, MALIASILI, MIFUGO NA UVUVI:

85.

MHESHIMIWA SULEIMAN SARAHAN SAID (Jimbo Ia
Chake Chake) - Atamuuliza Mheshimiwa Waziri wa Kilimo,
Maliasili, Mifugo na Uvuvi:

Tunaipongeza  Serikali kupitia Wizara yake ya Kilimo
ambayo kwa muda mrefu imekuwa ikiwapatia wakulima
pembejeo za kilimo ikivemo mbegu, mbolea na madawa
hatua ambayo imekuwa ikiwasaida sana wakulima wetu na
kuwaongezea ari ya kushiriki katika suhughuli za kilimo.

Je, lini Serikali inafikiria kuwasaidia zaidi wananchi wake
Kwa kuwalimia bure (kuwaburugia) mashamba yao ili
kuwapa motisha zaidi katika kazi zao za kilimo.



WAZIRI WA HABARI, UTALII, UTAMADUNI NA MICHEZO:

55.

MHESHIMIWA NASSOR SALIM ALI (Jimbo la Kikwajuni) -
Atamuuliza Mheshimiwa Waziri wa Habari, Utali na
Utamaduni, na Michezo:

Katika miaka ya nyuma kulikuwa na Tamasha kubwa la
Mzanzibari lakini katika miaka ya hivi karibuni Tamasha hilo
halifanywi tena.

a) Je, ni sababu gani zilizosababisha kutofanyika kwa
Tamasha hilo.

b) Je, Serikali haioni kuwa kutofanyika kwa Matamasha
kama hayo ni kurudisha nyuma Utamaduni wa
Kizanzibari na vijana kukosa kujua mila na silka zetu
za Kizanzibari.

WAZIRI WA KAZI, UWEZESHAJI, WAZEE, VIJANA, WANAWAKE

NA WATOTO:

66.

MHESHIMIWA WANU HAFIDH AMEIR (Nafasi za
Wanawake) - Atamuuliza Mheshimiwa Waziri wa Kazi,
Uwezeshaji, Wazee, Vijana, Wanawake na Watoto:

Tarehe 6 Disemba, 2014, Mhe. Rais wa Zanzibar na
Mwenyekiti wa Baraza la Mapinduzi aliongoza kampeni
kubwa ya kupinga vitendo vya Udhalilishaji na Ukatili dhidi
ya Wanawake na Watoto ambapo Mhe. Rais alitoka na kauli
kubwa ya “Udhalilishaji sasa basi”, kauli ambayo iliungwa
mkono na kila mtu ndani na nje ya Zanzibar. Kwa kuwa
miaka miwili imepita sasa, tangu Mhe. Rais kuzitaka Taasisi
husika za Serikali kuchukua hatua zinazofaa za kupambana
dhidi ya vitendo hivi.

Ni kwa kiasi gani (Kitakwimu) vitendo vya Udhalilishaji na
Ukatili dhidi ya Wanawake na Watoto vimepungua Zanzibar
kwa kipindi hicho tangu Mhe. Rais alipoingilia kati suala hili.



WAZIRI WA UJENZI, MAWASILIANO NA USAFIRISHAJI:

19. MHESHIMIWA SIMAI MOHAMED SAID (Jimbo la Tunguu) -
Atamuuliza Mheshimiwa Waziri wa Ujenzi, Mawasiliano na
Usafirishaji:

Kwa kuwa eneo la Dunga Mitini kumekuwa na mtindo wa
magari madogo ya mizigo na makubwa ya mchanga kwenda
mwendo wa kasi na kuhatarisha maisha ya watu.

Je, ni lini Serikali itajenga matuta ya kupunguza mwendo

kasi ili kukinga ajali na kunusuru maisha ya watu wa eneo
hilo.

[I. HOJA ZA SERIKALL:

Waziri wa Fedha na Mipanqgo:

Mswada wa Sheria ya Kutoza Kodi na Kubadilisha Baadhi ya Sheria
za Fedha na Kodi Kuhusiana na Ukusanyaji na Udhibiti wa Mapato ya
Serikali na Mambo Mengine Yanayohusiana na Hayo.

UCHAGUZI WA WABUNGE WATAKAOINGIA BUNGENI:

Uchaguzi wa Wabunge watano (5) wa Baraza la Wawakilishi
watakaoliwakilisha Baraza katika Bunge la Jamhuri ya Muungano wa
Tanzania.

Zanzibar, (Raya Issa Msellem)
26 Mei, 2016. KATIBU WA BARAZA




